
GOUVÈNÈ CUOMO ANONSE PRIM POU PRÈSKE $25 MILYON DOLA POU RENOVE AK PREZÈVE 1,315 

INITE LOJMAN A BON MACHE  

 

Kominote lokal yo ak kominote ki baze sou òganizasyon a bi non likratif ap fè konpetisyon 

pou reponn a bezwen lojman enpòtan 

 

Gouvènè Andrew M. Cuomo jodia te anonse 80 prim toupatou nan eta pou repare, renove ak prezève 

lojman pou rezidan ki genyen revni fèb ak modere nan Eta New York. Prim konpetitif sa yo, te administre 

pa New York State Homes and Community Renewal (HCR), yo te desène pou minisipalite, lokalite, ak 

òganizasyon a bi non likratif yo pou sipòte priyorite enpòtan ak sipòte pi gwo bezwen nan rejyon 

devlopman ekonomik eta. 

 

“Chak Nouyòkè ta dwe anmezi pou viv nan lojman ki ansekirite, ekitab, ak bon mache,”Gouvènè Cuomo 

te deklare. “Finansman sa a pral ede non sèlman moun ki gen difikilte avèk revni an, men bay sèvis pou 

granmoun ak moun ki andikape yo. Envestisman sa a nan lojman a bon mache pral grandman amelyore 

lavi fanmi yo toupatou nan eta epi bay plis Nouyòkè yon plas ki rele lakay yo.” 

 

Finansman sa a te deziyen pou pèmèt konte yo, vil, ti vil ak vilaj, ansanm avèk òganizasyon a bi non 

likratif yo pou aplike pou nouvo pwopriyetè kay ak finansman pou renove kay ki modereman oswa 

gravman anba nivo standa pou pote yo nan nivo kòd lojman. Li kouvri twa pwogram HCR separe: NYS 

Community Development Block Grant (CDBG) Housing Program, Access to Home, ak RESTORE. Plis pase 

$23 milyon dola nan prim CDBG te fèt, ajoute yon lòt $5 milyon dola nan resous piblik ak prive. Anplis, 

plis pase $1 milyon dola nan prim Access Home te fèt, avèk chak $1 nan finansman Access Home pou 

jwenn $3 dola nan finansman adisyonèl. Prim RESTORE totalize $500,000 nan tout eta pral mobilize lòt 

fon Federal ak Eta, tankou Fon Pwogram Asistans Meteyorizasyon.  

 

Komisyonè / PDG HCR Darry C. Town te deklare, “Anplis pou kondwi yon devlopman ekonomik enpòtan, 

prim ki te anonse jodia egalman avanse kèk nan objektif règleman ki pi enpòtan, sa ki gen ladan prezève 

vyeyisman estòk lojman abòdab ak soutni kominote ki pi dirab, pi vivab. Nou pral ede sa ki pi vilnerab 

nan finansman reparasyon dijans pou mèt kay ki granmoun yo kidonk yo kapab kontinye viv 

endepandan, ansanm avèk amelyorasyon aksesibilite finansman pou granmoun, veteran ak moun ki 

andikape yo. HCR fyè pou l travay an patenarya avèk minisipalite lokal ak òganizasyon yo ki baze sou 

kominote pou prezève estòk lojmman yo pou plizyè deseni kap vini.” 

 

Pwogram CDBG ki jwenn finansman federal ofri bourad lajan pou konte, vil, ti vil ak vilaj ki kalifye yo pou 

ede devlope kominote valab. Pou fè sa, pwogram nan ofri bon jan lojman ki pa chè, epitou li ogmante 

opòtinite ekonomik yo. Sibvansyon yo te akòde atravè the Housing Trust Fund Corporation. 

 

Dezyèm pwogram lan, Access to Home, bay asistans finansye a mèt kay yo ak pwopriyetè kay pou 

lokasyon yo atravè minisipalite ak òganizasyon a bi non likratif yo kap sèvi kòm administratè pwogram 

lokal yo, avèk objektif pou fè inite lojman abòdab pou moun ki gen revni fèb ak modere ansanm avèk 

moun ki andikape yo.  

 

RESTORE (Sèvis Dijans Rezidansyèl pou ofri reparasyon nan pwogram finansman prim pou granmoun) 

atravè minisipalite ak òganizasyon a bi non likratif yo kap sèvi kòm administratè pwogram lokal yo. Li 

rekonpanse pou depans reparasyon ijans kap elimine kondisyon danjere nan kay granmoun aje yo 

posede ki pa anmezi pou fè reparasyon nan tan ki apwopriye.  

 

Prim HCR te fèt pa rejyon e li gen ladan: 

Pa Rejyon Jeyografik # Prim Total Prim $ 

Capital Region 7 $1,955,000 

Central New York 9 $2,275,000 

Finger Lakes 11 $3,795,300 

Mid-Hudson 4 $1,200,000 

Mohawk Valley 9 $2,625,000 

North Country 16 $5,492,500 

Southern Tier  14 $5,159,500 

Western New York 7 $2,133,000 

NYC 3 $350,000 

Total: 80 $24,985,300 

Ou kapab jwenn yon lis konplè prim yo la. 

 

Modènizasyon Kay ak Kominote (HCR) Eta New York gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt.  

 

HCR nan dezyèm ane pwogram House New York $1 bilyon dola, sa ki kreye plizyè milye nouvo inite 

pandan senkan, e se pi gwo envestisman nan lojman a bon mache nan omwen 15 ane. House New York 

pral egalman prezève plizyè milye inite Mitchell-Lama, agrandi aksesibilite pou 40 ane. Inisyativ House 

New York bati sou siksè efò san presedan pou pwoteje plis pase de milyon lokatè nan lwaye règlemante, 

avèk pi gran ranfòsman nan lwa lokasyon eta nan 30 ane, ak kreyasyon Inite Pwoteksyon Lokatè ki 

verifye de fason pwo-aktif ak envestige zak mechanste mèt kay.  

